
Pou Piblikasyon Imedya: 19/06/2023 GOUVENE KATHY HOCHUL

GOUVENE HOCHUL ANONSE LWA SOU PWOTEKSYON TRAVAYE NAN DEPO YO
ANVIGE KOUNYE A

Lejislasyon sa a gen ladan nouvo egzijans pou sant distribisyon yo divilge done
sou vités travay bay anplwaye aktyel ak ansyen yo

Pwoteje travaye yo kont mezi disipliné oswa revokasyon esklizivman akoz yon
echek nan satisfe kota vites oswa estanda pefomans ki pa divilge

Gouvene Kathy Hochul te anonse jodi a ke lejislasyon ki pwoteje travayé depo yo kont
kota travay ki pa rezonab ki egzijan yo kounye a anvige. Lwa sou Pwoteksyon Travaye
nan Depo a (Warehouse Worker Protection Act), ki siyen an desanm lan, gen ladan
nouvo egzijans pou sant distribisyon yo divilge done sou vités travay bay anplwaye
aktyél yo ak ansyen anplwaye yo pou enfome yo sou péfomans yo ak dwa yo nan
espas travay la. Lejislasyon an pwoteje tou travaye yo kont mezi disipliné oswa
revokasyon esklizivman akoz yon echék nan satisfé kota oswa estanda pefomans ki pa
divilge, ki gen ladan sa yo ki pa pemet bon poz.

"Travaye nan depo New York yo merite pou yo trete yo ak jistis, diyite, ak respe, epin
ap fé yon gwo pwogré nan direksyon pou reyalize sa", Gouvéne Hochul te deklare.
"Mwen te fyé deske m te siyen Lwa sou Pwoteksyon Travayé Depo a pou batay kont
kota travay ki pa rezonab epi bay travaye depo yo pwoteksyon kont reprezay anplwayée
yo. Avek lejislasyon sa a ki anvige kounye a, nou kenbe féem nan angajman nou pou
asire espas travay ki pi jis ak pi an sekirite pou tout Nouyoké yo".

Komise Depatman Travay Eta New York la, Roberta Reardon, te deklare, "Travaye
depo nou yo jwe yon wol enpotan nan kenbe chen apwovizyonman nou an ap
fonksyone, epi yo merite pou yo trete yo san patipri ak yon fason ekitab. Mwen reméesye
Gouvene Hochul ak lejislati a paske yo te mete Lwa sou Pwoteksyon Travaye Depo a
an plas pou asire yo pa eksplwate travaye sa yo epi yo ba yo pwoteksyon yo merite".

Avek Lwa sou Pwoteksyon Travaye Depo ki anvigé kounye a, anplwaye yo ka mande
enfomasyon sou kota yo nenpot ki le, epi yo pwoteje kont:

1. FoOse yo travay pandan poz manje yo pou ka respekte kota

2. Limite itilizasyon enstalasyon twalét pou ka respekte kota



3. Reprezay yon anplwaye ki gen rapo ak demann enfomasyon sou kota
oswa rapote vyolasyon ki gen rapo ak kota

Lwa sa a aplike pou anplwaye ak anplwaye nan sant distribisyon depo yo. Dapre lalwa,
yo defini yon sant distribisyon depo gras ak kod Sistem Klasifikasyon Endistri No
Ameriken pou depo ak estokaj (eksepte depo ak estokaj pwodwi agrikol), machann ki
vann an gwo, boutik vant an liy ak vant pa lapos, ak sevis transpoté ak livrezon rapid.

Si yon anplwaye kwe ke anplwayé li a vyole pwoteksyon sa yo, li ka mande yon
deskripsyon alekri sou kota sa a. Yo ka mande tou yon kopi denye 90 jou done péesonél
vites travay yo ak yon kopi done total vités travay yo pou menm kalite anplwaye nan
menm etablisman an pandan menm peryod la. Anplwayée yo responsab pou distribiye
enfomasyon sa yo pa pita pase 14 jou sivil apre yo fin fe yon demann.

Anplwayé yo dwe pataje kota yo ak anplwaye yo atraveé yon deskripsyon alekri (nan
lang yo prefere) pou chak kota yo ta dwe satisfe. Sa a dwe fét nan lespas 30 jou apre
dat yon anplwaye komanse.

Pou plis enfomasyon sou Lwa sou Pwoteksyon Travaye nan Depo a, vizite sitweb
NYSDOL la. Pou rapote yon vyolasyon Iwa sa a, voye imel bay
labor.sm.warehouse.worker.claims@Iabor.ny.gov.

Mario Cilento, ki se Prezidan AFL-CIO Eta New York la, te deklare, "Travaye nan
depo yo soufri blesi grav ki gen rapo ak travay nan yon vités ki pi plis pase de fwa
mwayen pou tout endistri prive yo. Travayé sa yo regilyeman pase tout ore travay yo ap
akselere nan travay yo nan yon tantativ pou satisfé kota anplwayé yo mande yo, kote yo
soufri two souvan blesi miskilo-eskeletik ak estrés repetitif kom rezilta. Lwa sou
Pwoteksyon Travayée Depo a bay limit yo t ap tann depi lontan pou pwoteje travaye
depo yo kont kota kriyel yo, epi pou pwoteje yo kont reprezay paske yo te reklame dwa
yo dapre Iwa sa a. Nou remésye Gouvené Hochul paske li bay yon |6t fwa anko priyorite
a pwoteksyon esansyel pou travaye yo".

Stu Appelbaum, Prezidan RWDSU, te deklare, "Lé li te siyen Lwa sou Pwoteksyon
Travaye Depo, Gouvené Hochul te fé yon gwo pa nan direksyon pou pwoteje travaye
depo atravé Eta New York. Lejislasyon sa a se yon etap enpotan nan asire yo pa fose
travaye yo chwazi ant travay yo ak sekirite yo. Nou espere gen yon patenarya kontinyel
ak Gouvené Hochul ak Lejislati a sou plis solisyon pou kenbe travayé yo an sekirite".

